
Geen gedeelte van hierdie dokument of gepaardgaande lêers mag gereproduseer word of weergegee word in enige vorm, elektronies of andersins, op enige manier sonder die vooraf skriftelike toestemming van die uitgewer nie. 

––––––––

Alle Skrif aanhalings in hierdie boek is uit die 1983 Afrikaanse Vertaling en die Bybel vir Almal.

––––––––

Eerstens, laat ons kyk na Hebreërs 4:12 

Die woord van God is lewend en kragtig. Dit is skerper as enige swaard met twee snykante en dring deur selfs tot die skeiding van siel en gees en van gewrigte en murg. Dit beoordeel die bedoelings en gedagtes van die hart.

––––––––

En, Jeremia 15:16 

Ek het u woorde verslind toe hulle gekom het,

hulle was vir my 'n vreugde;

ek was bly daaroor dat u Naam oor my uitgeroep is,

Here, almagtige God.

––––––––

Gaan nou na Psalm 119:103, 105 

Hoe aangenaam is u woord,

soeter as heuning in die mond.

U woord is die lamp wat my die weg wys,

die lig op my pad.

––––––––

Laat ons na nog een ding kyk, Jesaja 55:11 

So sal die woord wat uit my mond kom, ook wees:

dit sal nie onverrigter sake na My toe terugkeer nie,

maar dit sal doen wat Ek gedoen wil hê

en tot stand bring waarvoor Ek dit gestuur het.

––––––––

In Psalm 34:11 sê die Bybel 

Selfs leeus ly gebrek en kry honger,

maar wie die Here se hulp vra,

kom niks kort van al die goeie dinge nie.



Inleiding



––––––––

Jou lewe vloei uit jou gedagtes. Jou gedagtes is die dryfveer vir jou woorde, en op hulle beurt dryf jou woorde jou aksies.

Het jy geweet dat, deur te fokus op die negatiewe aspekte van dinge, meer negatiewe dinge in jou lewe kan laat voorkom?

Byvoorbeeld, as jy kla oor hoe ongesond jy is en hoe sleg jy voel, is die kanse goed dat jy gaan aanhou sleg voel. Jou gedagtes bly draai om hoe sleg jy voel, so jou woorde gaan daardie gedagtes reflekteer.

Jy mag vind dat jy vir almal rondom jou vertel hoe hooploos 'n situasie is, of hoekom dinge nooit sal gebeur nie, of hoe sleg 'n spesifieke situasie blyk te wees.  Hoe meer jy oor daardie kommer dink, hoe meer sal jou gedagtes daarop fokus.  Die gevolg is dat jy meer van dieselfde negatiewe resultate in ruil kry. 

Het jy jou al in 'n gesprek bevind met iemand wat die hele tyd kla oor hoe sleg dinge is.  Hulle kla oor selfs die kleinste dingetjies en vind iets negatief in elke situasie.  Hulle kraak hulle self en ander af en hulle maak dit baie duidelik met hulle woorde dat hulle baie min vertroue het in hulle eie en ander se vermoë om 'n positiewe uitkoms te skep. Hulle vind ook fout met almal rondom hulle, so asof hulle spesifiek op die uitkyk is vir negatiewe dinge om oor te kla. 

Teen die tyd dat jy jou gesprek met 'n negatiewe persoon afsluit is jy net so gedreineer en afgemat soos hulle.  

Natuurlik is die teenoorgestelde ook waar. Het jy geweet dat om te soek vir 'n positiewe aspek in elke situasie daartoe kan bydra dat meer positiewe dinge in jou lewe verskyn?

Het jy al ooit iemand ontmoet wat so positief is oor die lewe in die algemeen, selfs in die lig van massiewe negatiwiteit en terugslae?  Maak nie saak hoe erg die situasie mag lyk nie, daar is mense wat die dinge wat hulle nie kan verander nie, sal aanvaar en hulle sal hulle energie gebruik om te kyk na die positiewe kant van elke gebeurtenis wat oor hul pad kom. 

Byvoorbeeld, dit kan stortreën buite, maar 'n positiewe persoon sal slegs sien dat die reën goed is vir die tuin en 'n bietjie verligting bring van die ontsettende hitte. 'n Persoon met 'n positiewe uitkyk sal elke môre sien as 'n nuwe geleentheid om verkope te doen, of om iets nuuts te leer om sy of haar vaardighede te verbeter, of om aansoek te doen vir daardie droom werk, of om die persoon van sy of haar drome te ontmoet.  

Aan die einde van 'n gesprek met 'n positiewe persoon is die kanse baie goed dat jy net so gemotiveerd soos hulle sal voel.  Jy sal wegstap van 'n gesprek met 'n positiewe persoon met 'n glimlag op jou gesig.  Daardie tipe van positiwiteit is aansteeklik!

Die sleutel tot 'n gelukkige, vervulde en suksesvolle lewe is om te leer om 'n positiewe uitkyk te hê.  Dit maak nie saak hoe sleg, negatief of moeilik 'n situasie op die oppervlak mag lyk nie, daar is altyd 'n positiewe kant iewers.

Is jy gereed om jou lewe te verander?

––––––––

Hoofstuk Een



Positiewe Self-Verklarings



Verklarings is eenvoudig positiewe stellings wat kan help om jou uitkyk op alles in jou lewe te verander. Trouens, daar is navorsing wat toon dat bekragtigings 'n belangrike rol kan speel om negatiewe denkpatrone te verbreek.  Deur die patroon van negatiewe denke te breek begin jy ook die patroon van negatiewe woorde breek. 

As 'n resulaat sal jy agterkom dat jy die patroon van negatiewe optrede ook kan breek. Elke woord wat jy uitspreek het die mag om die aksies wat jy neem te beïnvloed.

Wanneer jy byvoorbeeld voor 'n uitdaging staan, begin daardie klein negatiewe stemmetjie in jou binneste sê "jy kan dit nie doen nie"?  Die oomblik wat jou innerlike stem vir jou sê dat jy iets nie kan doen nie, sal jou woorde daardie gedagtes weerspieël. 

Wanneer jy dink dat jy iets nie kan doen nie, sal die woorde wat jy spreek daardie gedagtes versterk. 


-  “Ek kan nie gewig verloor nie”




-  “Ek kan dit nie bekostig nie”




-  “Ek kan nie 'n goeie werk kry nie”






Wanneer jy ookal iets negatief dink, sal jou optrede volg.  So lank as wat jy glo dat jy iets nie kan doen nie, sal jou aksies verseker dat jou gedagtes korrek is.  Jy sal nie aanhou probeer om gewig te verloor nie.  Jy sal nie kyk na maniere om jou uitgawes in te kort of om jou inkomste te verhoog sodat jy dinge wat jy graag wil hê kan bekostig nie.  Jy gaan stop om aansoek te doen vir ander werk wat meer bevredigend kan wees.  

